DUNGUG KINARAY-A INC.

PADYA DUNGUG KINARAY-A 15
Opisyal nga Pagsurundan
Ang paindis-indis bukas sa tanan magluwas sa mga katapo kang Dungug Kinaray-a Inc. para sa tuig 2021.

Ang mga pasakup (entries) batunon umpisa sa Oktubre 1, 2021 tubtub sa tungang-gabii kang Oktubre 15, 2021 (oras sa
Pilipinas). Ang resulta ibantala sa Disyembre 1, 2021 sa www.dungugkinaray-a.com.

Ang masunod ang mga kategoriya kang paindis-indis:
Panaysayun Pangpamatan-un (Essay for Youth)
Binalaybay (Poetry)

Sugidanun Pangbata (Story for Children)

Bugu nga Sugidanun (Short Story)

Sangka-Lihuk nga Sipal (One-Act Play)

Nobela (Novel)

Ang sangka pasakup kinahanglan nga:

Nasulat sa Kinaray-a;

May ana nga orihinal nga titulo:

Orihinal nga obra kang tagsulat;

Wara pa mapasakup sa bisan diin nga paindis-indis;

Wara pa makadaug sa bisan diin nga paindis-indis antes Oktubre 15, 2021;

Wara pa nabalhag (published) sa papel ukon online;

Bukun linikwat (adapted) halin sa iba nga obra;

Bukun binadbad (translated) halin sa iba nga lenggwahe;

Bukun pinaksi (excerpted), pinabugu (abridged), ukon pinalabug (expanded) halin sa nahuman run nga obra; kag
Nagasunod sa Ortograpiya Kinaray-a nga ginbalay kang Department of Education.

Sa kategoriya nga Panaysayun Pangpamatan-un (Essay for Youth), ang tema, “Paano ko mapakita ang akun
pagpalangga sa Kinaray-a nga lenggwahe?” Bukas dya para sa mga kabataan nga wara pa nagaedad kang napulo kag
walo (18 years old) pag-abot kang Oktubre 15, 2021. Bukas lamang dya para sa bukun ti pormal ukon personal nga
panaysayun (informal or personal essay). Ang sangka pasakup kinahanglan nga lima tubtub pito ka panid (5-7 pages)
nga nasulat pinaagi sa computer bilang Word file, gamit ang dose (12) nga kabahulun kang letra nga Times New Roman,
doble ang lat-ang (double-spaced), sa papel nga nagasukol ka 8.5x11 purgada kag may antad nga sangka purgada sa
kada binit.

Sa kategoriya nga Binalaybay (Poetry), ang tema hilway (open theme). Ang sangka pasakup kinahanglan nga
koleksiyon ka pulo tubtub kinse ka mga binalaybay (should be a collection of 10-15 poems). Ang kada binalaybay
kinahanglan indi magkubus sa kinse ka mga linya (at least 15 lines). Ang pasakup kinahanglan nga nasulat pinaagi sa
computer bilang Word file, gamit ang dose (12) nga kabahulun kang letra nga Times New Roman, may sangka lat-ang
(single-spaced), sa papel nga nagasukol ka 8.5x11 purgada kag may antad nga sangka purgada sa kada binit. Ang
koleksiyon kinahanglan may ana nga orihinal nga titulo.

Sa kategoriya nga Sugidanun Pangbata (Story for Children), ang tema hilway (open theme) piro kinahanglan nga
nagakaangay nga basahun kang mga bata nga nagaedad kang pito tubtub dose ka tuig (7-12 years old). Ginapasulabi
ang mga topiko nga nagatugro kang mayad nga leksiyon kag nasandig sa mga adlaw-adlaw nga hitabo. Ang sangka
pasakup kinahanglan nga may pito tubtub pulo ka panid (7-10 pages) nga nasulat pinaagi sa computer bilang Word file,
gamit ang dose (12) nga kabahulun kang letra nga Times New Roman, doble ang lat-ang (double-spaced), sa papel nga
nagasukol ka 8.5x11 purgada kag may antad nga sangka purgada sa kada binit.

Sa kategoriya nga Bugu nga Sugidanun (Short Story), ang tema hilway (open theme). Ang sangka pasakup kinahanglan
nga kinse tubtub baynte ka panid (15-20 pages) nga nasulat pinaagi sa computer bilang Word file, gamit ang dose (12)
nga kabahulun kang letra nga Times New Roman, doble ang lat-ang (double-spaced), sa papel nga nagasukol ka 8.5x11
purgada kag may antad nga sangka purgada sa kada binit.


http://www.dungugkinaray-a.com/

10.

11.

12.

13.

14.

15.

16.

17.

18.

Sa kategoriya nga Sangka-Lihuk nga Sipal (One-Act Play), ang tema hilway (open theme). Ang sangka pasakup
kinahanglan nga baynte-singko tubtub traynta ka panid (25-30 pages) nga nasulat pinaagi sa computer bilang Word file,
gamit ang dose (12) nga kabahulun kang letra nga Times New Roman, doble ang lat-ang (double-spaced), sa papel nga
nagasukol ka 8.5x11 purgada kag may antad nga sangka purgada sa kada binit.

Sa kategoriya nga Nobela (Novel), ang tema kinahanglan nga may angut sa lenggwahe, maragtas, tradisyon, epiko,
musika, arte, kultura, pagsinarayo, pag-inugali, pagpati, pagkabaganihan, paranubliun, kaaram, kag kinaadman nga
nagatib-ong sa Kinaray-a kag mga Karay-a. Ang sangka pasakup kinahanglan nga indi magkulang sa 150 ka panid
(minimum of 150 pages) nga nasulat pinaagi sa computer bilang Word file, gamit ang dose (12) nga kabahulun kang
letra nga Times New Roman, doble ang lat-ang (double-spaced), sa papel nga nagasukol ka 8.5x11 purgada kag may
antad nga sangka purgada sa kada binit.

Ang tagsulat makapadara kang isara (1) lamang nga pasakup sa kada kategoriya. Indi pagbatunon ang pasakup nga
pinaksi (excerpted), pinabugu (abridged), ukon pinalabug (expanded) halin sa obra nga naintra run sa lain nga
kategoriya.

Indi pagbatunon ang pasakup nga may ngaran, ayo, alyas, ukon paratandaan nga nagapakilala sa tagsulat.

Ang pasakup kinahanglan nga nagatuman kang mga laye kang gobyerno nahanungud sa nabalhag nga mga pagkabutang
(printed matters), imaw run ang Republic Act No. 8293 ukon Kodigo sa Pagpanag-iya kang Kinaaram (Intellectual
Property Code). Sa pagpadara kang pasakup, ang tagsulat nagapamatuod nga tana ang nagsulat kag nagapanag-iya kang
ana ginapasakup.

Magapabilin ang pagpanag-iya (copyright) kang tagsulat sa ana pasakup.

Sa pagpadara kang ana pasakup, magadaug man ukon indi, ang tagsulat nagatugro kang pahanugot nga sarang makay-
ad (edit) kag magamit kang Dungug Kinaray-a Inc. ang amo nga pasakup sa nanari-sari nga mga paagi, buruhatun, kag
katuyuan nga wara run ti kinahanglan nga bayad sa tulad ukon sa paraabuton.

Ang Dungug Kinaray-a Inc. lamang ang may kinamatarung nga magpili kang mga katapo kang Hubon kang mga
Hukom. Ang Hubon kang mga Hukom may kinamatarung nga indi magtugro kang padya kun sa anda pagturuk wara ti
pasakup nga angay padag-un. Kun may magpatas, ang Puno nga Hukom kang kategoriya ang mapili kang madaug halin
sa mga nagpatas. Ang desisyon kang Hubon kang mga Hukom sirado kag indi maislan.

Ang pasakup pagahusgaran paagi sa masunod nga taramdan:

a. Maid-id kag husto nga paggamit kang Kinaray-a nga lenggwahe
b. Orihinal kag kinaugalingun nga konsepto ukon ideya

c. Kabilugan nga arte kag istilo kang pagsulat

d. Maathag nga pagpabutyag kang panghunahuna

Ang mga tagdaug sa kada kategoriya, magabaton kang medalya, sertipiko, kag masunod nga mga premyo:

Kategoriya Una nga Padya Ikarwa nga Padya | Ikatlo nga Padya

Panaysayun Pangpamatan-un (Essay for Youth) P 7,000 P5,000 P3,000

Binalaybay (Poetry) P10,000 P7,000 P5,000

Sugidanun Pangbata (Story for Children) P10,000 P7,000 P5,000

Bugu nga Sugidanun (Short Story) P10,000 P7,000 P5,000

Sangka-Lihuk nga Sipal (One-Act Play) P10,000 P7,000 P5,000

Nobela (Novel) Tagdaug: P20,000 (isara lamang ang piliun)

Ang tagsulat nagasugot nga ana tumanun ang dya nga Pagsurundan. Kun sa urihi masapwan nga tana naglalis sa dya
nga Pagsurundan, pagabawiun kang Dungug Kinaraya-a Inc. sa tagsulat ang padya, abay run ang mga premyo nga
nabaton kun nagdaug, kag ipabaydun kang nagakaigo nga damyos, gasto, kag iba pa nga mga baraydanan.

Ipadara sa admin@dungugkinaray-a.com ang pasakup nga Word file kaimaw ang nahuman kag pirmado nga Opisyal
nga Pormas kang Pagpasakup. Kun menor sa edad ang tagsulat, ang Opisyal nga Pormas kang Pagpasakup kinahanglan
nga pirmado kang ginikanan ukon legal nga tagbantay kang tagsulat. Magabaton kang balus nga email ang tagsulat.Ang
pormas libre kag sarang ma-download rugya: http://www.dungugkinaray-a.com/padya-dk-15-2021.html

Ang mga tagdumara kang Dungug Kinaray-a Inc. ang may kinamatarung nga magdesisyon sa mga butang nga wara
naabay sa dya nga Pagsurundan.

